
Mae arddangosfa Artes Mundi 10 (AM10) yn cyflwyno cyfl-
wyniadau unigol o waith newydd a gwaith sydd wedi’i greu eisoes gan 
saith o artistiaid cyfoes rhyngwladol pwysicaf y byd. Dewiswyd yr artistiaid hyn 
gan banel allan o gannoedd o enwebiadau o bob cwr o’r byd a bydd un a gyhoed-
dir yn ystod cyfnod yr arddangosfa yn derbyn gwobr o £40,000.  

Mae gwaith pob un o’r artistiaid yn ymwneud â themâu eang y Cyflwr Dynol a 
phrofiad byw mewn amrywiaeth o ffyrdd, o’r barddonol i’r rhethregol; o’r swreal i’r 
dychanol.  

Dyma’r saith artist sydd ar y rhestr fer ar gyfer y wobr ac sy’n arddangos yn Artes 
Mundi10:  

Rushdi Anwar ~ yn arddangos yn Amgueddfa Genedlaethol Caerdydd  
Carolina Caycedo ~ yn arddangos yn Oriel Davies + Chapter  
Alia Farid ~ yn arddangos yn Amgueddfa Genedlaethol Caerdydd  
Naomi Rincón Gallardo ~ yn arddangos yn Chapter  
Taloi Havini ~ yn arddangos ym Mostyn + Chapter  
Nguyễn Trinh Thi ~ yn arddangos yn Oriel Gelf Glynn Vivian + Chapter  
Mounira Al Solh ~ yn arddangos yn Amgueddfa Genedlaethol Caerdydd  

Sut mae AM10 yn cysylltu â Chwricwlwm Cymru  

Ledled Cymru, mae cyflwyniadau unigol gan bob artist yn archwilio syniadau am 
gysylltiadau â’r tir, tiroedd a hanesion sy’n destun ymgiprys, cwestiynu’r syniad 
o genedl a’i effaith amgylcheddol, a sut mae’r syniadau hyn yn herio syniadau 
rhagdybiedig am hunaniaeth a pherthyn. 

Mae AM10 yn rhoi cyfle unigryw i fyfyrwyr archwilio Celf Gyfoes. Mae’r 
pecyn adnoddau hwn wedi’i ddyfeisio ar gyfer ysgolion i gefnogi dysgu o amgylch 
gwaith yr artistiaid a themâu’r arddangosfa. Mae’n gwneud cysylltiadau ar draws 
Meysydd Dysgu a Phrofiad ac mae wedi’i gynllunio mewn ymateb i bedwar diben y 
cwricwlwm newydd.  

Mae’r pecyn yn defnyddio ystod o dystiolaeth, gan gynnwys arbenigedd ac 
ymchwiliadau’r artistiaid sydd ar restr fer AM10, ac mae wedi’i gyd-adeiladu gydag 
arbenigwyr a chymunedau lleol. Fe’i cynlluniwyd ar gyfer Cyfnodau Allweddol 3, 4 
a 5 ond gellir ei addasu i’w ddefnyddio gyda Chyfnodau Allweddol eraill. 

Trwy’r pecyn adnoddau hwn caiff myfyrwyr gefnogaeth i archwilio  

● Hawliau Dynol a Chyfrifoldebau  
● Cyfiawnder Amgylcheddol a Hinsawdd    

Gan gysylltu â’r unedau creadigol a thrawsgwricwlaidd, bydd myfyrwyr yn:  

● Meddwl yn greadigol a beirniadol i ganfod, gwerthuso a defnyddio tystiolaeth 
wrth ffurfio eu barn;  
● Ymgysylltu â materion cyfoes, a thrwy greu cyfleon ar gyfer sgyrsiau wedi’u 
hwyluso, cysylltu â’u gwybodaeth a’u gwerthoedd cyfredol;  
● Dyfnhau eu dealltwriaeth o ddemocratiaeth a chyfrifoldebau a hawliau dynol, 
a dysgu mwy am anghenion a hawliau pobl eraill, fel aelodau sy’n parchu 
cymdeithas amrywiol; 
● Archwilio eu diwylliannau eu hunain, eu cymuned, eu cymdeithas a’r byd, heddiw 
ac yn y gorffennol; 
● Parchu anghenion a hawliau pobl eraill, fel aelodau o gymdeithas amrywiol;  
● Archwilio a dysgu am gyfiawnder amgylcheddol a’u hymrwymiad eu hunain i 
gynaliadwyedd y blaned



i Ysgolion sy’n ymweld â 
CHAPTER 
CAERDYDD 

Byddwch yn gweld gwaith gan 
yr artistiaid canlynol:

Canllaw

NAOMI 
RINCÓN 

GALLARDO

TALOI 
HAVINI

CAROLINA 
CAYCEDO

artesmundi.org/naomi-rincon-gallardo

artesmundi.org/taloi-havini

artesmundi.org/
carolina-caycedo-2

Beth yw’r berthynas rhwng gwaith yr artistiaid a phynciau Cyfiawnder 
Amgylcheddol a/neu Hawliau a Chyfrifoldebau Dynol?  

● Mae pob un o’r artistiaid sy’n dangos eu gwaith yn Chapter yn gwneud 
gwaith am effaith dyn ar yr amgylchedd  
● Mae’r gwaith yn ystyried yr hawliau sydd gan bobl frodorol i’r tir y maen 
nhw’n byw arno, gan gynnwys pobl o Golombia, Mecsico a Bougainville.  
● Mae’r gwaith yn ystyried sut mae tir 
y brodorion wedi’i ecsbloetio gan 
gymdeithasau eraill drwy brosesau 
diwydiannol  
● Mae’r gwaith hefyd yn archwilio sut mae 
diwylliannau brodorol wedi cael eu sathru, 
eu hecsbloetio a’u priodoli gan eraill. 

● Y brif arddangosfa   

Mae Naomi Rincón Gallardo yn artist gweledol 
ac ymchwilydd sy’n byw ac yn gweithio ar hyn 
o bryd ym Mecsico. Mae ei gwaith yn archwilio 
hunaniaeth, chwedloniaeth, hanes, ffuglen, dathliadau, crefftau, 
gemau theatr a cherddoriaeth boblogaidd. Cynnwys ei harddangosfa yn Chapter 
yw ffilmiau, darluniau ac animatroneg.  

Tair ffilm yw Trioleg Tzitzimime (ynganiad Tit-sy-mi-me) – sef Versos de porquería 
(Penillion Budreddi) (2021), Soneto de alimañas (Soned Gwehilion) (2022) ac 
Eclipse (2023), pob un tua 20 munud o hyd. Mae gwisgoedd a phropiau a 
ddefnyddir yn y ffilmiau yn cael eu harddangos ochr yn ochr â’r ffilmiau. Mae 
pob ffilm yn adrodd stori annibynnol, wedi’i gosod mewn tiroedd wast, adeiladau 
gwag a choedwigoedd llwm. Maen nhw’n tynnu ar wahanol chwedlau, defodau a 
duwiau Mesoamericanaidd wedi’u hail-ddychmygu mewn dyfodol dystopaidd sy’n 
gwrthsefyll yr argyfwng hinsawdd, normau rhyw a gormes systemig:  

● Mae Penillion Budreddi yn dilyn Cihuateteo – ysbryd Aztec menyw fu farw wrth eni 
plentyn – sy’n crwydro o gwmpas tiroedd wast yn casglu breichiau coll, creaduriaid 
isfydol a fwlturiaid i hawlio pleser yn ôl a gwrthryfela yn erbyn y drefn.  

● Testun Soned Gwehilion yw grŵp o alltudion – ystlum, neidr, sgorpion a chôr o lyffantod 
– sy’n dod at ei gilydd mewn byd sydd wedi’i ddinistrio gan newid hinsawdd. Gyda’i 
gilydd, maen nhw’n cyfathrebu drwy signalau radio ac yn ceisio ffurfio’u cymuned amgen 
eu hunain.  

● Mae Eclipse yn dilyn dyn ifanc a’i ben wedi’i dorri i ffwrdd, yn gorymdeithio’n filwrol am 
yn ail â dawnsio i’w ddynoliaeth glwyfedig. Mae’r Cihuateteo o’r Penillion Budreddi yn 
ymddangos drwy gydol y ffilm yma hefyd.  

Rhybudd Cynnwys: 

● Goleuadau’n fflachio, ac 
felly mae’n bosib nad yw’n 
addas i bobl ag epilepsi 
ffotosensitif

● Cynnwys nad yw’n addas o 
bosib i blant dan 12 oed

● Sŵn uchel yn achlysurol



Naomi Rincón Gallardo: Cyfiawnder 
Amgylcheddol a Hawliau Dynol a 
Chyfrifoldebau 

● Mae’r ffilmiau’n tynnu sylw at y cymdeithasau 
a’r amgylcheddau y mae llawer o bobl yn byw 
ynddynt heddiw. Er bod y ffilmiau wedi’u gosod 
mewn dyfodol dystopaidd, mae’r cymeriadau ym 
mhob ffilm yn deillio o isfydoedd chwedlonol yn 
erbyn cefndir argyfyngau hinsawdd sydd wedi’u 
hachosi gan ormes gwleidyddol.   

● I’r artist, adlewyrchiad yw hyn o’i mamwlad, Mecsico, sydd wedi’i hysbeilio gan 
wladychiaeth coloneiddwyr a hefyd gan y ‘rhyfel ar gyffuriau’ yn fwy diweddar. 
Gellir dweud bod y ddau beth wedi esgor ar yr un canlyniadau: dinistrio’r 
amgylchedd gan arwain at ddadleoli pobl drwy orfodaeth.  

● Symbolau yw’r duwiau cyn-drefedigaethol yn y gwaith, yn cynrychioli ieithoedd, 
defodau, crefyddau a diwylliannau a gollwyd wrth ddinistrio tir a dadleoli pobl o’u 
mamwlad. Daw’r rhain yn symbolau o wrthwynebiad, gan rymuso’r cymeriadau 
sy’n ymddangos trwy gydol y gwaith. 

Dyfyniad o draethawd catalog arddangosfa AM10 gan  
Laura G Gutiérrez, t.65 

“Does neb tebyg i’r artist gweledol Naomi Rincón Gallardo am 
greu bydoedd/is-fydoedd, gan gyfuno chwedlau a ffigurau o’r 
gorffennol Mesoamericanaidd â gwirioneddau cymdeithasol 
caled heddiw – yn enwedig y rhai sy’n ymwneud â thrais – i 
greu naratifau newydd cwîyr a gwrth-drefedigaethol sy’n hollol 
aflinol heb lynu at unrhyw syniadau normadol o ran bod a 
gwneud. Arbrofion gweledol a sonig yw ei pherfformiadau fideo 
sy’n ein gwahodd i grwydro trwy ddiangfeydd gweledol amrwd 
a ffeministaidd, sydd wedi’u hadeiladu mewn modd fydd yn 
gwneud inni fynd ar goll, ac yna, efallai, yn canfod ein hunain yng 
nghanol y ffigurau truenus ac arswydus sydd, serch hynny, yn 
rymus iawn. Mae’n bwysig nodi bod angenfilod Rincón Gallardo 
yn ystod y daith hon yn cofleidio ffyrdd chwareus a hedonistaidd 
o fod ac o fyw, sy’n eiliadau heintus o bleser ac ecstasi yn ei 
naratifau.”  

●  Y Blwch golau - uwchben y fynedfa i Chapter
Artist amlddisgyblaethol Colombiaidd yw Carolina Caycedo sy’n byw yn Los 
Angeles. Mae’n adnabyddus am ei pherfformiadau, fideos, llyfrau celf, cerfluniau 
a gosodweithiau sy’n archwilio cwestiynau amgylcheddol a chymdeithasol. Mae 
ei gweithiau celf daearyddol mawr yn fodd i agor trafodaethau ynghylch sut rydyn 
ni’n trin ein gilydd a’r byd o’n cwmpas.  

Mae gwaith Caycedo yn archwilio defnydd tir, protest, a mudo 
gorfodol yn sgil newid hinsawdd. Mae hi’n ystyried 
cyflymder anghynaliadwy twf o dan gyfalafiaeth a sut y 
gallem gofleidio proses o wrthsefyll mewn undod. 

Collage yw This Land is a Poem of River Healing, 
2022, o ddelweddau lloeren masnachol o Afon Elwha 
yng Ngogledd-orllewin America ac mae’n dilyn proses 
iacháu’r afon dros amser, ar ôl y prosiect mwyaf erioed 
i ddymchwel argae, a gychwynnwyd yno yn 2011.  

●  Wal y caffi
Daw Taloi Havini o lwyth Nakas y bobl Hakö yn Rhanbarth Ymreolaethol 
Bougainville (un o Ynysoedd Solomon, rhan o Papua Gini Newydd). Y sail i’w 
gwaith yw hanes ei theulu a’u cysylltiad â’r tir a’r cymunedau yn Bougainville 
ac mae’n defnyddio amrywiaeth o gyfryngau yn ei gwaith, gan gynnwys 
ffotograffiaeth, sain a fideo, cerflunio, gosodwaith trochol a phrint. Mae 
gwybodaeth – cynhyrchu, trosglwyddo, etifeddu, mapio a chyfleu gwybodaeth – yn 
themâu canolog yng ngwaith Havini lle mae’n archwilio’r rhain mewn perthynas â 
thir, pensaernïaeth a lle.  

Murlun ffotograffig yw Hyena (dydd a nos), 2023, o archif deuluol Taloi Havini, 
llun a dynnwyd gan ei mam ym 1970. Mae’n dangos 

tair menyw (hynafiaid erbyn hyn) o dylwyth yr artist 
yn cerdded drwy’r creigiau bas wrth chwilio am 

gynhaliaeth oddi ar arfordir Ynys Buka, yn Rhanbarth 
Ymreolaethol Bougainville. Mae’r môr yma yn rhan 
o diriogaeth hynafol y tylwyth ac yn gartref i rîff 
sy’n ymestyn o’r ynys galchfaen ac yn disgyn i Fôr 
Solomon. Er bod y bobl a’r lleoedd a ddangosir 
wedi newid yn sylweddol dros amser, aros yn ddi-

dor mae’r cysylltiadau dwfn hynny â lleoliad ar draws y 
cenedlaethau trwy arferion diwylliannol fel y rhain. Mae 

lluniau ar y blychau golau yn dangos manylion o ffilmiau tanddwr Havini, gan 
amlygu gallu natur i atgynhyrchu bywyd, a’r lluniau llonydd wedi’u tynnu yn ystod 
defod flynyddol silio’r cwrel sy’n digwydd o dan leuad lawn bob mis Hydref.  

 Pynciau ac 
Awgrymiadau Trafod 

DEFODAU 
● Beth yw defod? Meddyliwch am y gair defod yn y cyd-destun ehangaf 
– gall fod yn rhywbeth rydych chi’n ei wneud (yn rheolaidd – bob mis, 
blwyddyn, wythnos) yn eich teulu, gyda’ch ffrindiau neu hwyrach ei fod 
yn rhywbeth rydych chi’n hoffi ei wneud ar eich pen eich hun i goffáu cof, 
person neu adeg arbennig. Pa ddefodau allwch chi eu henwi yn eich 
diwylliant chi neu  mewn diwylliannau eraill? 
● Pa ddefodau sy’n cael eu harchwilio drwy’r gwaith sydd wedi’i 
arddangos? 

Y DYFODOL 
● Beth mae’r gwaith sy’n cael ei arddangos yn ei awgrymu am y dyfodol... 
Ydy e’n gadarnhaol neu’n negyddol?   
● Pam mae’n bwysig edrych ar y dyfodol yn gadarnhaol ac yn negyddol 
hefyd? Edrychwch ar waith y ddau artist arall sy’n arddangos, a’i gymharu 
â gwaith Naomi. Ydy eu gwaith nhw yn adlewyrchu dyfodol cadarnhaol 
neu negyddol?   
● Trafodwch pam rydych chi’n meddwl bod Naomi yn dewis cyflwyno’r 
dyfodol drwy lens ddystopaidd. 

TIR A PHOBL
● Pam mae tir yn bwysig, beth mae’n ei roi i ni a sut ddylen ni ei drin?  
● Mae pobl frodorol mewn llawer o ddiwylliannau yn cael eu hystyried 
hefyd yn amddiffynwyr y tir neu ofalwyr y tir. Beth yw rôl amddiffynnwr tir 
neu ofalwr tir yn eich barn chi? Sut allai hi fod yn wahanol i rôl ffermwr er 
enghraifft?  
● Ydych chi’n teimlo cysylltiad â’r ardal lle rydych chi’n byw neu’n mynd 
i’r ysgol? Trafodwch ffyrdd y gallech chi ddiogelu’r amgylchedd o’ch 
cwmpas i hybu cynaliadwyedd. 



Gweithdy  
Defodau’r Tir

Amcanion: Bydd myfyrwyr yn trafod defodau 
mewn diwylliant, yn cynhyrchu syniadau ac yn 
creu eu ffurf eu hunain o ddefod tir.  
 
Y cyd-destun: Yn ei gwaith mae Naomi Rincón 
Gallardo yn atgyfodi ac ail-ddychmygu duwiau, 
ysbrydion, anifeiliaid a chreaduriaid chwedlonol 
brodorol, a’u cynnwys mewn straeon newydd am 
wrthsafiad dyfodolaidd. Bydd hi’n aml yn sôn amdanynt yn 
bodoli ac yn cyd-fodoli mewn bydoedd newydd lle mae cysylltiad agos rhwng cyfiawnder 
tir a defodau’r tir – boed hynny drwy gân, dawns, cymeriad neu stori. 

Deunyddiau: Gall fod yn berfformiadol neu’n ddamcaniaethol, neu’n ymarfer seiliedig 
ar ryw eitem neu’i gilydd, felly mae’n gwbl agored ac yn dibynnu ar amser a’r deunyddiau 
sydd ar gael yn yr ystafell ddosbarth. 

Cam 1: 5 munud  
Ar eich pen eich hun – meddyliwch am beth yw defod ac am y defodau yn eich 
bywyd eich hun: gwyliau arbennig, gweddïau, cynulliadau crefyddol, ond meddyliwch 
y tu allan i grefydd hefyd –teulu’n dod at ei gilydd, pethau arbennig rydych chi’n eu 
gwneud o amgylch penblwyddi – oes yna unrhyw ddefodau rydych chi’n eu gwneud 
gyda ffrindiau? Wedyn meddyliwch sut y gallech chi gymhwyso defod i leoliad neu 
rywle sy’n arbennig i chi yn y dirwedd.  

Cam 2: 10 munud
Mewn grwpiau o 2 neu 3, neu ar eich pen eich hun, dewiswch le a defod yr hoffech 
chi ganolbwyntio arni. Meddyliwch am bwrpas eich defod. Ydych chi’n dweud diolch 
i’r tir? Ai bendith yw bod y tir yn iach? Ai defod yw gofyn cwestiwn i’r tir? Neu rywbeth 
arall? Fydd hyn yn cysylltu â hanes, digwyddiad lleol, neu rywun arwyddocaol? 
Gwnewch nodiadau a phenderfynwch beth hoffech chi ei greu... cân, cerdd, dawns 
neu wrthrych neu offrwm.  

Cam 3: 15 munud 
Cynlluniwch / crëwch eich defod: Pwy sy’n cymryd rhan? Faint o bobl sydd angen 
cymryd rhan? Ai defod i chi yn unig yw hon, neu oes angen grŵp i wneud iddi 
weithio? Fydd pobl yn cymryd eu tro i wneud rhywbeth? Oes yna unrhyw gymeriadau 
neu ysbrydion sy’n helpu’r ddefod i lwyddo? Pa fath o offrwm fydd gennych, ac o 
beth fydd o wedi’i wneud? 

Cam 4: 10 munud 
Cyflwynwch / perfformiwch eich defod i’r dosbarth: Esboniwch eich gwaith a 
thrafodwch pam y gwnaethoch chi ei chreu fel y gwnaethoch chi.

Gweithgaredd 
creadigol syml 

i’w gyflwyno yn yr 
ystafell ddosbarth, 

yn dilyn eich 
ymweliad â’r oriel 



Geirfa termau defnyddiol:   

Mesoamerica: rhanbarth hanesyddol ac ardal ddiwylliannol sy’n 
dechrau yn rhan ddeheuol Gogledd America ac yn ymestyn i’r 
rhan fwyaf o America Ganol, gan gynnwys tiroedd canolbarth a 
de Mecsico, y cyfan o Belize, Guatemala, El Salvador, a rhannau o 
Honduras, Nicaragua a Costa Rica. Fel ardal ddiwylliannol, diffinnir 
Mesoamerica gan fosaig o nodweddion diwylliannol a ddatblygwyd 
ac a rennir gan ei diwylliannau brodorol. [ffynhonnell: Wikipedia]  

Dystopaidd: yn ymwneud â chymdeithas ddrwg iawn neu annheg 
iawn lle mae llawer o ddioddefaint, yn enwedig cymdeithas 
ddychmygol yn y dyfodol, neu â’r disgrifiad o gymdeithas o’r fath. 
[ffynhonnell: Cambridge Dictionary]  

Pobloedd brodorol: trigolion cynharaf ardal (hyd y gwyddys) a’u 
disgynyddion, yn enwedig ardal gafodd ei choloneiddio gan grŵp 
o ymsefydlwyr sydd bellach yn tra-arglwyddiaethu. Ond does 
gan y term ddim un diffiniad awdurdodol, a gellir ei ddefnyddio 
i ddisgrifio amrywiaeth o bobloedd a diwylliannau. [ffynhonnell: 
Wikipedia]  

Gwladychu / Coloneiddio: Coloneiddio neu wladychu yw’r arfer 
lle mae gwladwriaeth neu grŵp o bobl estron yn arfer rheolaeth 
dros wlad neu ardal arall. Math o wladychu yw gwladychu 
cyfanheddol lle mae ymsefydlwyr yn creu cymdeithasau ar wahân 
i’r boblogaeth frodorol ac yn ceisio rheoli tir ac adnoddau a sefydlu 
eu heconomi a’u system lywodraethu eu hunain. [ffynhonnell: 
bdsmovement.net]  

Cwîyr / Cuir: Term a ddefnyddir gan bobl sydd am wrthod labeli 
penodol cyfeiriadedd rhamantaidd, cyfeiriadedd rhywiol a/neu 
hunaniaeth rhywedd yw Cwîyr (Queer) / Cuir. Gall hefyd fod yn 
ffordd o wrthod normau canfyddedig y gymuned LHDT (hiliaeth, 
meintiaeth, ableddiaeth ac ati). Er bod rhai pobl LHDT yn gweld 
y gair yn sarhaus, cafodd ei hawlio’n ôl ddiwedd yr 80au gan y 
gymuned cwîyr sydd wedi ei gofleidio. [ffynhonnell: Stonewall] 
Mae Cuir yn ffordd o ailfeddiannu’r cysyniad ‘cwîyr’ o Sbaeneg 
America Ladin, gan ychwanegu safbwyntiau croestoriadol a dad-
drefedigaethol. [ffynhonnell: Swyddfa Celfyddyd Gyfoes Norwy] 



 

Adnoddau pellach
 
Art Review cyfweliad gyda Naomi Rincón Gallardo
artreview.com/artes-mundi-10-questionnaire-naomi-rincon-gallardo

Cyfweliad gyda Naomi Rincón Gallardo
luma.org/en/live/watch/naomi-rincon-gallardo-itw-41abe90d-f3d0-4ffa-8492-
f33aeee6bde8.html

Artes Mundi 10 At The Table gyda Naomi Rincón Gallardo
youtube.com/watch?v=CdhlMFCjYE8

Erthygl am Wladychu
globalsocialtheory.org/concepts/settler-colonialism/

Yr Artistiaid Eraill yn AM10
RUSHDI ANWAR Artist gweledol, ymchwilydd, actifydd tawel, ymgysylltwr 
cymunedol, a cheisiwr cyfiawnder cymdeithasol yw Rushdi Anwar. Yn wreiddiol o 
Halabja, Cwrdistan, mae’n pwyso ar ei brofiadau a’i atgofion personol wrth fyfyrio 
ar gwestiynau cyfoes dadleoli, hunaniaeth, gwrthdaro a thrawma a ddioddefir dan 
gyfundrefnau trefedigaethol ac ideolegol. Ar sail ei gefndir fel Cwrd sydd wedi 
byw trwy drais diweddar y rhanbarth hwn, mae ei waith yn cyfeirio at helyntion 
geowleidyddol cyfredol a hanesyddol.  
Amgueddfa Genedlaethol Caerdydd  
artesmundi.org/rushdi-anwar-2

NGUY   N TRINH THI Artist a gwneuthurwr ffilmiau sy’n byw ac yn gweithio yn 
Hanoi, Fietnam, yw Nguyen Trinh Thi. Gan groesi ffiniau rhwng celf ffilm a fideo, 
gosodwaith a pherfformiad, mae ei hymarfer ar hyn o bryd yn archwilio grym sain 
a gwrando, a’r cysylltiadau lluosog rhwng delwedd, sain a gofod. Mae ganddi 
ddiddordebau parhaus mewn hanes, cof, cynrychiolaeth, ecoleg, a’r anhysbys. 
Oriel Glynn Vivian, Abertawe 
artesmundi.org/nguyen-trinh-thi  

ALIA FARID Ganwyd Alia Farid yn Kuwait ac mae’n byw ac yn gweithio rhwng 
Dinas Kuwait a Puerto Rico. Mae ei gwaith yn amrywio o ysgrifennu a thynnu 
lluniau i ffilm, cerflunio, sain a gosodwaith, gan ystyried hanesion trefedigaethol, 
defodau diwylliannol, adeileddau pŵer a ffiniau, corfforol a diwylliannol, ac yn 
aml mae’n archwilio hanesion llai adnabyddus sydd wedi’u dileu yn fwriadol. 
Mae gweithiau Farid yn aml yn cyfuno symbolau o’r gorffennol a’r presennol ac 
mae ei gwaith cerfluniol yn rhoi sylw penodol i ecsbloetio adnoddau naturiol 
ac effaith diwydiannau echdynnol ar dir, ecoleg a gwead cymdeithasol de Irac 
a Kuwait. Mae’n ymateb i’r ymdrechion aflwyddiannus i efelychu systemau 
gorllewinol trwy brosiectau moderneiddio, a chwestiynau cynrychiolaeth. Yn ei 
gweithiau fideo mae Farid yn canolbwyntio ar ddynoliaeth pob unigolyn, gan greu 
cysylltiadau agos rhwng y pwnc a’r gwyliwr sy’n croesi ffiniau cenedlaethol ac 
ideolegol. Mae ei ffilmiau’n archwilio sut mae pobl, defodau a thraddodiadau yn 
cysylltu â chymdeithas, gwerthoedd, goresgyn adfyd a sut y gellir mynegi a phrofi 
gwrthsafiad mewn gwahanol ffyrdd.  
Amgueddfa Genedlaethol Caerdydd 
artesmundi.org/alia-farid

MOUNIRA AL SOLH Arlunydd o Libanus Syria yw Mounira Al Solh, sy’n 
byw ac yn gweithio yn yr Iseldiroedd, gan greu paentiadau, gweithiau ar bapur, 
gosodiadau fideo, brodwaith a gweithiau perfformiadol sy’n archwilio ymfudo, 
cof, trawma a cholled. Mae Al Solh yn dogfennu profiadau’r rhai sydd wedi cael 
eu gorfodi i adael eu cartrefi oherwydd newidiadau gwleidyddol, rhyfel a gormes, 
gan ganolbwyntio’n benodol ar frwydrau menywod yn y byd Arabaidd. Gan ddilyn 
trywydd ei threftadaeth ei hun yn aml, mae ei gwaith yn ystyried pwysigrwydd 
hanesion llafar a chwedleua fel cofnod o brofiad byw, gan gynnwys tafodieithoedd 
ac ieithoedd sy’n croesi ffiniau rhwng cymunedau ffoaduriaid.  
Amgueddfa Genedlaethol Caerdydd 
artesmundi.org/mounira-al-solh

Delweddau:
1: Naomi Rincón Gallardo, Golwg gosod, Chapter, Artes Mundi 10, 2023-24. Ffotograffiaeth - 
Stuart Whipps
2: Naomi Rincón Gallardo, Red vulture I (from Verses of Filth), 2021-2023, Chapter, Artes Mundi 
10, 2023-24. Ffotograffiaeth - Stuart Whipps
3: Naomi Rincón Gallardo, Sonnet of Vermin (Frog theremin), 2023, Chapter, Artes Mundi 10, 
2023-24. Ffotograffiaeth - Stuart Whipps
4: Carolina Caycedo, This Land is a Poem of River Healing, 2023, Chapter, Artes Mundi 10, 
2023-24. Ffotograffiaeth - Stuart Whipps
5: Taloi Havini, Hyena (day and night), 2023, Chapter, Artes Mundi 10, 2023-24. Ffotograffiaeth - 
Stuart Whipps

Cydnabyddiaeth cynnwys: 
AM10 Cynhyrchwyr Ymgysylltu, Radha Patel

